
GOUVENE CUOMO ANONSE GEN $1,5 MILYA PRE FEDERAL POU TAPPAN ZEE KI VANSE NAN  

PWOSESIS TIFIA A 

 

Gouvènè Andrew M. Cuomo anonse jodi a gen yon prè TIFIA $1,5 milya pou pwojè pon kap ranplase 

Tappan Zee a ki pral pase nan yon lòt nivo pwosesis prè Depatman Transpò Etazini an. Finansman sa pral 

diminye tòl sou pon an pi ba pase tousa ki te prevwa, malgre eta a kontinye ap chèche lòt sous 

finansman pou pwojè a.  

“Se yon lòt pa enpòtan ki franchi nan nouvo pwojè Pon New NY an, yon pa ki pral ede nou kenbe tòl bon 

mache pou kondiktè yo,” te di Gouvènè Andrew Cuomo. “Aksyon jodi a anplifye tou ak le fèt ke anba 

konstriksyon konsepsyon plan pon ki seleksyone a genyen $1 milya ki pi ba pri ki te prevwa, sa ki 

ogmante enpak gwo sipò finansyè sa.”  

Anplis finansman potansyèl prè TIFIA a, Eta New York kontinye ap chèche lòt sipò finansyè pou diminye 

kou ki soti nan sous federal, eta ak lokal epi pral sèvi ak Toll Task Force la pou idantifye lòt sous 

finansman epi kenbe tòl yo ba.  

DOT Etazini pral egzamine kredi pwojè a anvan li finalize prè TIFIA a. Kòm pati dezyèm etap pwosesis 

TIFIA a, DOT Etazini mande. Eta New York peye $100.000 pou konseye finansye kapab revize pwojè a.  

Gouvènè a te mande anvan pou State Thruway Authority fòme yon Toll Task Force pou jwenn altènatif, 

jeneratè reveni ak diminisyon kou kap redwi ogmantasyon ki posib nan tòl la. Task Force la pral 

egzamine seri opsyon pou kenbe tòl yo ba yon fwa dènye finansman sou pwojè a etabli ak ladan 

alonjman pwogram rabè, rechèch mekanis finansman pou bese kou kredi ak prè, epi jwenn garanti tout 

ogmantasyon tòl sou pon an pral ale sèlman nan pon an ak transpò rejyonal la.  

Pwojè Pon New New York se pi gwo pwojè konsepsyon-konstriksyon nan sektè transpò ki janm genyen 

nan Etazini ak youn nan pi gwo kontra konstriksyon nan istwa Eta New York. Anba pwosesis konsepsyon-

konstriksyon an, fim enjenyè ak konstriksyon mete fòs yo ansanm pou ale dèyè yon sèl kontra ki kouvri 

konsepsyon ak konstriksyon, epi òf yo ap chwazi sou baz bi pon kalite/pri ki ofri a. Atravè pwosesis sa, 

dènye pwopozisyon  Konstriktè Tappan Zee ki te seleksyone an ofri pi piti kou ak pi piti delè konstriksyon 

pou fini nouvo pwojè Pon New New York la.  

Nan dènye dizan ki sot pase yo, te genyen 430 reyinyon piblik, 150 konsèp, epi $88 milyon dola te 

depanse pou jwenn fason pou ranplase Pon Tappan Zee san okenn gwo pwogrè pa t fèt sou 

konstwiksyon yon nouvo pon. Lane pase sèlman sou Gouvènè Cuomo, pwojè pon an te resevwa 

apwobasyon federal deklarasyon enpak anviwonman an, te siyen yon konvansyon kolektif pou pwojè a 

epi te revize epi seleksyone yon kontraktè pou nouvo pon an. Konstriksyon sou pon an sipoze kòmanse 

nan mwa kap vini yo.  

Pon New New York kap ranplase Tappan Zee pral gen ladan uit vwa sikilasyon jeneral plis vwa pou ijans 

ak akòtman laj pou sèvis bis eksprès lè li ouvri epi pral pare pou tranzit pou tout mòd tankou tranzit 

rapid bis, tren leje ouben liy tren banlye.  

